
Lǝŋgenia lađuru ekal 
ŋǝɽǝldia ŋwañau ayen 
nano, siya yilëɽǝŋu 
yirǝwano kañ iliga 
gǝsëcia ŋen ŋǝbǝɽaŋǝno 
iŋi ŋǝbǝđǝnia.  Iđia 
gǝlëɽǝŋu gafo gabaya.  
Lǝŋgenia ildi lafo fǝŋu 
Maryam, na gënŋu 
gađuru alo nano ṯwañ 
ekal isi Yesu gǝfo 
gëriniau nḏuɽi 
rwalara.



Fǝṯau ŋen iŋi pređ ŋiđǝnu?  
Fǝṯau Yesu gǝɽǝñađaṯo 
đǝmǝṯia đǝlëɽǝŋu đǝŋǝra 
kañ đađđa iđi đǝcia kañ? 
Fǝṯau Rǝmwa 
rǝŋgiṯu Iđia 
gǝlëɽǝŋu ṯa 
aŋërini nḏuɽi 
rwalara na 
aŋǝwayǝṯe?  Gaɽe 
Yesu giđu ŋen ŋǝfo 
mǝnna eŋen ṯa gënŋu 
gaɽo asëgi?  Gaɽe 
Rǝmwa rëđǝmǝnu?



Ndo!  Rǝmwa rero 
rǝđëmǝnia.  Yesu gero 
gǝbǝđia ŋen ŋǝnǝŋ ŋǝfo 
mǝnna. Yesu gënŋu jaca 
jaca gafo galǝŋeṯo ṯa giđi 
aŋela aŋǝɽiñǝni lomanǝŋ 
rǝŋra rǝleđa lǝcia.  Na 
garno com iliga Yesu 
gǝta, uṯëɽi ganaṯa Siman 
gafo galwëɽǝṯu Maryam 
ṯa đirǝwano đëni điđi 
ađǝmilǝṯia iliga 
lǝbǝleđaṯa nëñua. 



Orn eñoman ñǝtëfr iliga 
Yesu gǝmulu gǝɽiñǝnia, wuji 
gǝnǝŋ gǝɽǝbwa geṯo nǝŋǝmarace 
ŋela nano ŋǝmwađa gañǝla 
na nǝŋǝmacwađe rǝmanǝŋ.  
Na ṯǝlmis pređ ṯayǝɽwataiđo 
ŋenŋa ŋǝcia ṯayaṯa,  “Grus yau 
yikirëinia alo bipi.”  Yesu nǝŋaṯa,  
“Gënŋu giđu ŋen ŋǝŋǝra, gënŋu giđu ṯia ŋenŋanṯa 
đurnia đǝlëɽǝñi.”  Ŋǝɽwata ŋau ŋǝmǝlađo ṯia!



Iliga ŋen ŋǝŋgaṯo iŋi, Yauđa, 
maje gǝnǝŋ iṯǝlmis ređ 
nǝgǝɽǝjan ye Yesu,  gëŋǝnṯu 
ŋen ṯa aŋǝnaiđe Yesu 
aŋǝmanace elǝŋ goɽra gǝkana 
faḏḏađa 30 eređia gǝɽijin.



Iliga nëmǝđ gǝ Đëburnianano 
g-Alyauḏ, Yesu laso acǝba gǝnḏurṯu 
alo ldǝɽo ṯǝlmisya yilëɽǝŋu.  Gënŋu 
gaɽwëtiṯǝlo eŋen ŋwaña ŋoɽra eŋen 
ŋǝ Rǝmwa na ŋen iŋi rǝlwaɽo ṯa riđi
arnace leđa ildi lubwaya.  Orn Yesu 
nǝŋǝlǝnace acǝba na laɽǝŋwaṯa ṯa 
alǝweɽǝbǝđe.  Ŋen iŋi ŋiđǝnu ṯa 
aŋǝɽeṯe đǝlaldǝŋǝđëinia 
eŋen ŋaŋǝno ye 
Yesu na ŋǝfǝni 
iŋi ŋǝnëiđǝnu 
ŋenŋanṯa 
đǝŋgađëinia 
ŋen ŋǝcia.



Orn Yesu nǝŋǝlwëɽǝṯi leđa ildi gubwaliya ṯa gënŋu gabǝla 
aŋǝnëiđǝni, na lënŋulu labǝla aldaldǝñe.  Boṯros nǝŋǝlwaɽe 
ŋenŋa ŋonḏǝṯo kañ nǝŋaṯa, “Egaber igiđi elaldǝñe.”  Yesu 
nǝŋaṯa, “Đwaṯa đǝmulu đǝbara, agiđi ŋañabǝlace ŋoman 
ŋǝɽijin.”



Na nḏurṯu alo ulǝŋgi 
gakǝl, Yesu gabǝɽo ṯa 
aŋǝṯurṯi Rǝmwa Ejǝnene 
yalo Jađsimani.  Ṯǝlmis 
isi yefo yefǝlda ŋuriđa 
nǝŋǝlëndi.  Yesu nǝŋǝṯurṯi 
Rǝmwa nǝŋaṯa,  “Bapa 
gǝlëɽǝñi, … Ŋgiṯu 
laɽǝŋwaṯa ildi alǝñǝŋgaṯe 
nano.  Orn, gerṯa ṯa ŋen 
ŋarno igënǝñi egonaṯa, 
orn ŋen ŋarno aganŋa 
agonaṯa.”



Taltal leđa lwaña ldënṯia ejǝnene, lǝfo 
Yauđaŋǝla.  Yesu nǝŋerṯe gǝtra nǝŋǝma, orn 
Boṯros nǝŋǝṯǝbaṯe maje ënǝŋia alo gǝnǝŋ.  
Na taltal, Yesu nǝŋǝbǝre maje ënǝŋia 
nǝŋǝmëiđi. Yesu gafo galǝŋeṯo ŋen 
ŋǝđëndǝnia đǝlëɽǝŋu ŋaɽo 
đǝɽǝñađaṯo ŋen iŋi 
Rǝmwa rëɽu.



Leđa lamamo Yesu ldǝmayeṯe egeɽa gelǝŋ goɽra gǝkana.  
Leđa lǝɽo ŋǝɽwa l-Alyauḏ ldaṯa ṯa Yesu garcađaṯo ṯa aŋǝɽiñǝni.  
Ṯwañ ëlëi,  Boṯros gafo gaṯurwa lǝbaya nano sia nano 
gǝsëcia ŋen. Ŋoman ŋǝɽijin 
leđa lariđëci Boṯros si nano 
ṯalaṯa,  “Aganŋa com ñagafo 
ñagafo Yesuŋǝla!”  Ŋoman 
ŋǝɽijin Boṯros nǝŋabǝlace 
ŋen, ŋenŋa ŋarno 
Yesu gǝfo gǝlwaɽo 
ṯia.  Boṯros 
nǝŋǝɽwate 
olia gǝcia na 
nǝŋakalfe.



Orn đǝge, đwaṯa ṯađaro.  
Ŋwal iŋi ŋafo ŋarno olia gǝ 
Rǝmwa gǝɽwëtiṯia Boṯros.  
Ŋen Boṯros gǝlǝŋǝđëinu 
eŋǝɽwata ŋǝ Yesu, Boṯros 
nǝŋare kañ đurri ŋwal ŋǝcia. 



Yauđa nǝŋirǝwiṯano, gënŋu com.  Gënŋu 
gafo galǝŋeṯo ṯa Yesu gero gǝbǝđia ŋeicia 
ŋǝnǝŋ kwai kwai.  Yauđa nǝŋǝme 
algǝrus faḏḏa 30 eređia gǝɽijin 
nǝŋǝluɽǝwiṯi nǝlǝŋ nǝkana, orn 
nǝlǝŋ nǝneđe nǝma algǝrus.



Yauđa nǝŋëuṯi 
algǝrus alo, na gëtu 
gabǝla aŋǝɽiñǝni 
đarđa bǝɽan.



Nǝlǝŋ nǝkana nǝmamaṯe Yesu 
Bilaṯus nëñua, igi gǝɽo elǝŋ gǝ 
Roma.  Bilaṯus nǝŋaṯa, “Egero 
igǝfiđia ŋen ŋǝfo mǝnna 
emaje igi.”  Orn leđa pređ 
ldabace ole elo goɽra 
pǝlelo ṯalaṯa, “Ɽǝñǝms 
iđuɽi!  Ɽǝñǝma iđuɽi!”



Na nḏurṯu alo Bilaṯus nǝŋëŋǝnṯi 
ŋen, nǝŋakǝme Yesu ṯa aŋǝɽiñëini 
iđuɽi.  Askëri nǝyerce Yesu 
ŋǝɽǝtǝbiaŋa,  nǝyemađaṯabǝṯe 
isiano,  nǝyimëpwi.  Yënŋulu 
yiṯǝma laɽia ɽri rwalatai nǝyimëɽi 
nenda.  Orn nǝyimapwëṯi rwala 
erǝŋ na ndrǝmanǝŋ nḏuɽi ṯa 
ayǝmaɽǝñe.



Yesu gafo galǝŋeṯo ŋen ṯa gënŋu giđi aŋaye ŋenŋa ŋarno 
ŋakǝl.  Na gënŋu com gafo galǝŋeṯo ṯa đaya đǝlëɽǝŋu điđi 
ađǝmǝṯia leđa lǝcia đǝŋgađëinia ŋeicia nano eŋen ndǝ 
lënŋulu lëɽǝnu đǝñano iŋu.  Majanda 
ndǝjan lǝɽo ndom laɽiñëinu 
Yesuŋǝla nḏuɽi.  Maje gǝnǝŋ 
gëndu ŋen ŋǝ Yesu – na gënŋu 
nǝŋeṯe alo alfarḏus.  Orn 
maje igi gomǝn gënŋu 
gero gǝbǝđia ṯia.



Iliga lǝbǝɽo lǝtëfr ŋen Yesu gǝnanëinia 
ŋen ŋibwa, Yesu nǝŋaṯa, “Ŋen 
ŋaɽǝñađëinu,” oro nǝŋaye 
đǝge.  Ŋǝmëɽria ŋǝlëɽǝŋu 
ŋaɽǝñađëinu.  Leđa 
ǝllëɽǝŋu lurma eđel 
đǝmaje gǝnǝŋ. 



Orn iskëria ye Roma 
nǝyëkëɽi đel alkiṯǝm 
nano na ṯayenwano 
đel.  Nǝṯia eđa nǝŋerṯe 
gǝnǝŋ gǝɽǝwađaṯo ṯa 
gabǝṯa tu – walla 
gamǝña.



Ndǝ đǝmwëđǝnia iđi đafo 
đabǝɽenḏeṯo ŋenŋa iŋi, gafo 
gabanṯa đirǝwano ađëndi alo 
đarno wande.  Orn Rǝmwa 
riđu ŋen ŋoɽra kañ.  
Yesu gero gǝɽaŋa 
eđel ṯwanaŋ.



Ulëldiṯano ram eloman lǝnëñua 
egosbwo, majanda lǝmǝn iṯǝlmis 
ye Yesu labǝɽo ldǝfiđi lwandra 
lǝŋgeinu đel nëñua.  Ŋen 
lënŋulu lǝnwanǝđo 
egwaŋano, ldǝfiđi 
Yesu gero ëlëi.



Wuji gǝnǝŋ gǝɽǝbwa, nǝŋǝṯëni đel nano 
gǝṯurw na ṯaŋaro.  Yesu nǝŋǝmëmiñiṯi!  
Wuji nǝŋoɽǝbǝđe ŋoñoŋa gǝŋǝranano 
ṯa aŋǝɽe aŋǝlwëɽǝṯi ṯǝlmis pređ ṯa.  
“YESU GAMƎṮO!  YESU 
GATOĐO EŊƎⱤAÑ!”



Ŋen Yesu geṯo ṯǝlmis nano, nǝŋǝlarrǝŋëci alo 
isi gǝpwëiniau rwala erǝŋ.  Ŋen ŋaɽo đeṯǝm.  

YESU GATOĐO EŊƎⱤAÑ!  Gënŋu gaŋgađëcu 
Boṯros ŋen ŋǝlëɽǝŋu iŋi gabǝlacemay, na 

nǝŋǝlwëɽǝṯi ṯǝlmis pređ yilëɽǝŋu ṯa yebǝla 
ayǝɽwate eŋen ŋǝlëɽǝŋu.  Orn đǝge Yesu 

nǝŋoɽǝbaṯe alo isi gǝfo geṯau elo. 



Ëmǝđia gǝ Đëburnianano gananoŋ

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Maṯṯa  26-28, Loka  22-24, 
Ewanna 13-21

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

